
Pou Piblikasyon Imedyat: 4 me 2013 

GOUVÈNÈ CUOMO ANONSE $5,9 MILYON NAN FINANSMAN ETA A POU RESTORASYON PLAJ STATEN 

ISLAND KI TE SIBI DOMAJ NAN SIPÈ OURAGAN SANDY 

 

Pwojè Restorasyon $5,9 milyon an pral founi pwoteksyon ki nesesè pou katye rezidansyèl nan zònn lan 

 

Gouvènè Andrew M. Cuomo te anonse jodi a Eta New York te asiyen $5,9 milyon pou travay restorasyon 

plaj enpòtan anpil anpil sou Staten Island ki pral mete baryè natirèl esansyèl pou bloke fiti ouragan. 

Travay restorasyon $5,9 milyon ki vize a enplike elevasyon nivo sab, ak tou travay restorasyon din, nan 

plaj ki te sibi gwo domaj pandan Sipè Ouragan Sandy. Plaj afekte yo se New Dorp Beach, South Beach, 

Cedar Grove ak Oakwood. Kontra a sipoze siyen semèn sa epi travay yo ap kòmanse touswit apre. 

 

“Travay restorasyon sa enperatif pou pwoteksyon katye rezidansyèl sou Staten Island ki vin pi ekspoze 

pou fiti ouragan akòz destriksyon san parèy Ouragan Sandy te koze,” te deklare Gouvènè Cuomo. 

“Mwen rekonèt danje katye rezidansyèl sa yo ap fè fas ak yo apre Sandy, se pou sa mwen òganize yon 

ekip ajans eta, lokal ak federal pou akselere pwosesis restorasyon sa epi fè tout sa mwen kapab pou 

sovgade kominote sa yo sou Staten Island. Mwen kontan travay sa ap kòmanse, sa ki pral restore baryè 

natirèl ki tèlman enpòtan pou pwoteje rezidan ak kominote nou yo pandan ouragan destriktè.” 

 

Prezidan Borough James P. Molinaro te di konsa, “Mwen vle felisite Gouvènè a pou plan vizyonè sa pou 

ede restore plaj Staten Island epi pwoteje pwopriyetè kay kont fiti ouragan. Siklòn Sandy te chanje figi 

rivaj nou yo epi detwi pwopriyete. Anpil kay bò lanmè pa gen pwoteksyon kont lanmè a epi yo ekpoze 

nan inondasyon pandan tout ane a. Sepandan, depi Premye Jou a, Gouvènè a sou tèren an pou ede 

Staten Island retabli apre devastasyon Sandy te koze. Kounye a Borough nou an pral espesyalman jwenn 

avantaj nan nouvo inisyativ sa. Onon popilasyon Staten Island lan, m ap aplodi Gouvènè a pou tout 

lidèship ak sipò li apre ouragan istorik sa.” 

 

Senatè Andrew Lanza te di konsa, “Restorasyon kòt vilnerab nou yo gen yon enpòtans vital pou rezidan 

Staten Island yo, espesyalman pou sila yo kap viv nan kominote sou bò plaj,” te deklare Senatè Andrew 

J. Lanza. “Finansman sa pral pèmèt restorasyon imedyat nan baryè ki pwoteje moun kap viv sou tout kòt 

la, fè yo vin pi solid ak pi byen ekipe pou anpeche inondasyon ak sipòte fiti ouragan. M aplodi Gouvènè 

Cuomo pou sipò san fay li pandan nap travay pou rekonstwi anpil kominote ki te devaste nan Ouragan 

Sandy.” 

Senatè Diane Savino te di konsa, “Onon vwazen nou yo nou bezwen pwoteje nou kont sezon kap vini an, 

mwen remèsye Gouvènè Andrew Cuomo poutèt li te kenbe angajman li bò kote popilasyon Staten Island 

lan; espesyaman sila yo ki toujou afekte nan Ouragan Sandy, renovasyon sa yo pral bay kèk pwoteksyon 

ki te pèdi pandan ouragan ki te fè rivaj lès ak sid yo pi vilnerab pase yo te ye lè Sandy te rive sou kòt la 

epi te koze anpil anpil destriksyon ak lanmò.” 

 

Manm Asanble Nicole Malliotakis te di konsa, “Se yon gwo nouvèl pou rezidan sou tout longè East Shore 

la ki te gen kay yo devaste nan Sandy epi ki vle rekonstwi. Pwoteje kominote nou yo kont oseyan an se 

yon priyorite epi mwen vle remèsye Gouvènè Cuomo pou èd li nan rekonstwi yon Staten Island pi bon ak 

pi solid epi nan pwoteje rezidan kont fiti ouragan” 

 

Manm Asanble Joseph Borelli te di konsa, “Bòdmè Staten Island se plis pase yon senp amenajman 

enpòtan pou kominote nou yo. Se yon pwoteksyon enpòtan pou kay nou yo ak katye nou yo. 

Restorasyon kòt Sandy te devastate a, pral ede asire gen mwens ouragan ki pral koze dega sou moun 

Staten Island alavni. Soti South Beach pou rive Tottenville, nou bezwen gade tout opsyon posib pou 

garanti yon dezas konsa pap janm rive ankò.” 

 

Pami ajans kap patisipe yo gen New York State Department of Environmental Conservation, New York 

City Parks ak U.S. Army Corps of Engineers. Pwojè a, ki jwenn finansman FEMA sou demann Gouvènè 

Cuomo atravè Pwogram Asistans Piblik la, la pou pwoteje kay nan zòn ki pi pre plaj yo kont fiti ouragan, 

tankou Nor'Easters, piske Sipè Ouragan Sandy te retire tout din yo nan zòn Staten Island sa. 

